
dakShiNAmUrtistavaH by Shrikrishnalilashukamuni

ஶ்ரீக்ரு’ஷ்ணலீலாஶுகமுநிப்ரணீதோ த³க்ஷிணாமூர்திஸ்தவ:

து³ர்வாரக³ர்வப⁴ரதூ³ரவிஜ்ரு’ம்ப⁴மாண-

மோஹாந்த⁴காரபரிபாடநப³த்³த⁴தீ³க்ஷ: ।
ஶஶ்வத்³ ப்⁴ரு’ஶப்ரவிஸரத்ஸஹஜப்ரகாஶ-

கோஶ: ப்ரபு⁴ர்ஜயதி கோऽபி வடஸ்த²லீஶ:॥ 1॥
அக்³நீந்து³பா⁴நுபி⁴ரஶேஷஜக³த்ப்ரகாஶை-

ராஸாதி³தம் நயநபா⁴வமவேக்ஷ்ய வேதா:³ ।
யத்³ வேத³யந்தி மஹஸாம் தமஸாம் ச தூ³ரம்

தத்³தை³வதம் வடதடீத³யிதம் ப⁴ஜாம:॥ 2॥
கல்பத்³ருமைரலமமீபி⁴ரநீஶ்வராணா-

மாராத⁴நீயபத³வீமதி⁴க³ம்ய ரம்யை: ।
தேऽமீ வயம் பரிவ்ரு’தம் பரமேஶ்வரேண

தம் வா வடம் தமபி வா விபு⁴மாஶ்ரயாம:॥ 3॥
ஷட்³வர்க³து³ர்க³பரிலங்க⁴நகோபிதேந

சித்தேந யத்ர ஸுசிரம் சபலா முநீந்த்³ரா: ।
தச்சா²ம்ப⁴வம் மது⁴ரிமைகரஸோர்மி தா⁴ம

ஶ்ரீமத்³வடாஶ்ரயமுபாஶ்ரயிதும் யதத்⁴வம் ॥ 4॥
ந்ரு’த்யந்தி யச்சி²ரஸி நாகநதீ³ப்ரவாஹா-
ஸ்தத்³ப்⁴ராதரஶ்வ ரஸநே வசஸாம் ப்ரபஞ்சா: ।

சித்தே த³யா சரணரேணுஷு வாஞ்சி²தார்தா:²
பாயாத³யம் வடதடீத³யிதோ விபு⁴ர்வ:॥ 5॥

இந்த்³ராத³யோ யத³ருணாங்க்⁴ரிரஜ:கணேந
ராஜ்யஶ்ரியம் த்ரிபு⁴வநைர்ப்⁴ரு’ஶமுத்³வஹந்தி ।

வ்யாக்⁴ரத்வசா பரிஹிதஸ்ய ஹி தஸ்ய பி⁴க்ஷோ-
ர்வ்யாக்²யாஶ்ரியம் வடதடாவஸத²ஸ்ய வந்தே³॥ 6॥

ஶ்ரீக்ரு’ஷ்ணலீலாஶுகமுநிப்ரணீதோ த³க்ஷிணாமூர்திஸ்தவ:

ஆம்நாயவீசிஸஹசாரிவச:ப்ரஸாரை-
ராஸாரஸாரஸரணீமாதி⁴ரோஹமாணை: ।

ஆஸிச்ய மாநஸமநந்யதி⁴யாம் முநீநா-
மாத்³யம் வடம் ச விஹரந் கி³ரிஶோऽவதாத்³ வ:॥ 7॥

மந்த³ஸ்மிதேந ச மநோஹரமுத்³ரயா ச
வ்யாக்²யாநவீதி²விப⁴வைஶ்ச விஜ்ரு’ம்ப⁴மாணை: ।

ஆக்²யாயமாநநிஜதத்த்வரஸாநுபூ⁴தி-
ர்விஶ்வேஶ்வரோ வடதடப்ரகடோऽவதாத்³வ:॥ 8॥

ஊர்த்⁴வம் தி³வோ ப⁴வமத⁴ஶ்ச பு⁴வோ ப⁴வந்தம்
திர்யக் ச பர்யவஸிதே ப⁴வவைப⁴வம் தம் ।

கா³ட⁴ம் கயாபி க்ரு’பயா வடவ்ரு’க்ஷமூலே
மந்மாநஸே ச விஹரந்தமநந்தமீடே³॥ 9॥

ரக்தாங்கு³லீயுக³ளநர்த்திதசாருமுத்³ரம்
ஸம்ஸாரவ்ரு’க்ஷபரிதக்ஷபரஶ்வதா⁴ட்⁴யம் ।

க்ரீடா³க்³ரு’ஹீதம்ரு’க³லாஞ்ச²நலாஞ்சி²தாக்³ரம்
ஹஸ்தேந ஜாநுநிஹிதேந ஜக³ந்மநோஜ்ஞம் ॥ 10॥

தத்தத்ப²ணாமணிவிபூ⁴ஷணபா⁴ஸுரேண
பா⁴க்³யாதி⁴கேந ப²ணிநா க்ரு’தயோக³பட்டம் ।

வாமேதராங்க்⁴ரிதலகாந்திகரம்பி³தேந
வாமோருணா கி³ரிஸுதாஹ்ரு’த³யம் ஹரந்தம் ॥ 11॥

இந்தோ:³ கலாம் க²லு ஜடாபடலே வஹந்தம்
ஸர்வா: கலா வசநவீதி²ஷு சாரயந்தம் ।

தே³வ்யா வ்ரு’தம் கி³ரிஜயா முநிபி: ⁴ ஶுகாத்³யை-
ஸ்தம் விஶ்வதோ விஶத³மாதி³கு³ரும் ப்ரபத்³யே ॥ 12॥

(விஶேஷகம்)
த்ரிபு⁴வநஸுப⁴கே³யம் த³க்ஷிணாமூர்திமூர்தௌ

ப⁴க³வதி க்ரு’தபா⁴வா க்ரு’ஷ்ணலீலாஶுகீயா ।
ஜயது ஜயது தே³வீ பா⁴ரதீ ஜீவலோக-
ஶ்ரவணஹ்ரு’த³யஜிஹ்வாஜந்ம ஸாப²ல்யமேது ॥ 13॥

இதி ஶ்ரீக்ரு’ஷ்ணலீலாஶுகமுநிவிரசிதோ த³க்ஷிணாமூர்திஸ்தவ:ஸமாப்த:॥

